
皇明從信錄卷三十九

　　　　　　　　　　　　　　秀水沈國元述

丁未〈萬曆三十五年〉

二月會試以掌翰林院禮部侍郎楊道賓協理詹事府禮

部侍郎黃汝良充主試官取施鳳來等三百人

三月廷試賜進士黃士俊施鳳來張瑞圖等及第出身有

差是科人文之盛亞于壬辰

考選庶吉士十八人林欲楫姚宗文丁紹軾成基命李光

元韓日纘張廣李康先李標傳振商潘潤民唐大章徐養

量楊道寅錢龍錫李胤祥麻僖楊嘉運以掌翰林院事禮

部侍郎廉雲舉詹事堅國敎習

慶大學士朱賡等上疏會推諸臣

聖諭云覽卿奏具悉忠愛詳愼至意會推諸臣已默用丁

朕思在藉舊輔王鍚爵輔贊多年忠誠正直國家多事之

際可以共濟時艱欲召來同卿等夾輔協恭辦事卿可擬

諭來行特諭卿知欽此

吏部奉　旨加王錫爵少保兼太子太保餘官如故仍遣

官召用鍚爵具疏謝　恩辭　召〈出文肅文集〉

閏六月二十四日等日犬雨如注至七月初五六等日尤

甚晝夜不止京邸高敞之地水深二三尺各衙門內皆成

--

巨浸九衢平陸成江窪者深至丈餘官民廬舍傾塌及人

民渰溺不可數計內外城垣傾塌二百餘丈甚至大內紫

金城亦塌壞四十餘丈會通運河盡行衝決水勢比嘉靖

甲寅更深五尺皇木漂流殆盡損糧船二十三隻米八千

三百六十石渰死運軍二十六人不知名者猶多公私器

物民問田廬一切流盪兩霽三日正陽宣武二門外猶然

奔濤洶湧輿馬不得前城堙不可涉誠近世未有之變也

詔發銀十萬兩付五城御史查各壓傷露處小民酌量服

救仍照甲寅年例發太倉米二十萬石平糶〈出小品〉

薨年召禮部尙書千愼行入東閣未赴卒謚文定

以葉向高李廷檢爲禮部尙書各养東厲大學士

　廷機拜　命未及踰年卽杜門乞休半歲之中疏凡四

　十餘上俱不報所著九邊屯政考寔　廟廷長處也其

　辭曰夫邊計最重且急者莫如屯政矣　國家九邊之

　地肥沃可種者悉爲屯田甲楯之所棲耒耜之所事綿

　亘數千里于焉耕耨于焉捍禦葢卽古寓兵于農之遺

　而漢趙充國諸葛亮晉羊祐唐元振韓重華諸臣之所

　嘗收其利者二百餘年　聖明憂勤于上耆碩擘畫于

　下將臣經畧于外謀士講求于內則惟屯政爲孜孜顧

　其閒或舉或廢或利或否非壤地不同則政之得失異

